
ᓄᑖᑦ ᑐᓴᒐᒃᓴᐃᑦ ᑲᓇᑕᒥ ᒥᕐᖑᐃᓯᕐᕕᒃᓴᖑᖅᑎᑕᐅᔪᒪᓂᖓᓂᒃ
ᑐᒃᑐᓯᐅᕐᕕᒃ

ᓄᕕᐱᕆ 2012

ᒥᕐᖑᐃᓯᕐᕕᒃᑖᕈᒪᕗᑦ ᐱᔾᔪᑎᖃᕐᓂᕐᒧᑦ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᑕᐅᕙᓐᓇ
ᓄᓇᐃᑦ ᐱᖓᖕᓇᖅᐸᓯᐊᓃᑦᑐᖅ ᖁᑦᑎᒃᑐᓂ ᐅᑭᐅᖅᑕᖅᑑᓂᕐᒥ ᐱᐅᓯᑐᖃᕆᔭᐅᔪᖅ
ᖃᓄᐃᓐᓂᖓᓂ ᑲᓇᑕᒥ ᒥᕐᖑᐃᓯᕐᕕᐅᓂᕐᒧᑦ, ᓴᐳᓐᓂᐊᖅᑕᐅᔪᓐᓇᖁᓪᓗᒋᑦ ᐆᒪᔪᐃᑦ
(ᓂᕐᔪᑏᑦ) ᓇᔪᖅᐸᒃᑕᖏᓪᓗ, ᐱᓗᐊᖅᑐᒥᒃ ᓄᓇᐃᑦ ᐱᒻᒪᕆᐅᓂᖃᖅᑐᑦ ᓇᔪᖅᑕᐅᕙᒃᑐᑦ
ᐱᐅᕆᑉ ᕿᑭᖅᑕᓂ ᖁᑦᔪᐃᑦ ᑐᒃᑐᐃᑦ, ᐊᒻᒪᓗ ᐳᓚᕋᑦᑎᓄᑦ ᐃᓕᓐᓂᐊᕐᕕᐅᕙᓪᓕ -
ᕈᓐᓇᕐᑯᓪᓗᒋᑦ ᑕᐅᕙᓐᓇ ᓄᓇᖓᑦ ᐱᒻᒪᕆᐅᓂᖃᕐᓂᖏᓐᓂᓪᓗ ᐃᓄᓐᓄᑦ.

ᖃᐅᓱᐃᑦᑐᖅᒥ ᑲᓇᑕᒥ ᒥᕐᖑᐃᓯᕐᕕᒃᓴᖅ ᐊᒻᒪᓗ ᖃᓂᒋᔭᓂ ᓴᓂᐊᓃᑦᑐᖅ ᑐᒃᑐᓯᐅᕐᕕᖕᒥ
ᑲᓇᑕᒥ ᐆᒪᔪᖃᕐᕕᖓᑕᐅᖅ ᐊᑕᐅᑎᒃᑯᑦ, ᓴᐳᓐᓂᐊᖅᓯᒪᔾᔪᑕᐅᓂ ᐊᖅᑐᑦ ᑕᒪᐃᓐᓂᑲᓴᒃ
ᐊᕝᕙᓪᓗᐊᖓᓂᒃ, ᑐᑐᒃᓯᐅᕕᒃ ᕿᑭᖅᑕᖅ, ᐊᒻᒪᓗ ᓴᐳᓐᓂᐊᖅᑕᐅᓂᖏᓐᓂᒃ ᐊᒥᓱᒐᓴᐃᑦ
ᒥᑭᔫᑎᐅᓂᖅᓴᐃᑦ ᖃᓂᒋᔭᖏᓐᓃᑦᑐᑦ ᕿᑭᖅᑕᒐᓴᐃᑦ. 

ᒥᕐᖑᐃᓯᕐᕕᒃᓴᖅ ᐊᐅᓚᑕᐅᓂᐊᖅᐳᖅ ᐱᓕᕆᖃᑎᒋᔭᐅᓗᑎᒃ ᐃᓄᐃᑦ ᐃᑲᔫᑕᐅᖁᓪᓗᒋᑦ,
ᐃᓕᓐᓂᐊᕈᑕᐅᖁᓪᓗᒋᑦ ᐊᒻᒪᓗ ᑲᔾᔮᕈᑕᐅᖃᑦᑕᖁᓪᓗᒋᑦ ᑕᒪᐃᓐᓄᑦ ᑲᓇᑕᒥᐅᑕᓕᒫᓄᑦ.
ᓂᕆᐅᒋᔭᐅᕗᖅ ᒥᕐᖑᐃᓯᕐᕕᕈᖅᑎᑕᐅᓂᖓᓄᑦ ᐱᐅᓯᕚᓪᓕᕈᑕᐅᓂᐊᖅᑐᖅ
ᐃᑲᔫᑕᐅᓗᓂᓗ ᓄᓇᓕᖕᓂ ᐃᖃᓇᐃᔮᒃᓴᓄᑦ, ᐊᒻᒪᓗ ᓇᖕᒥᓂᖅ ᐱᓕᕆᕝᕕᖃᖅᑐᓄᑦ
ᐱᓕᕆᔪᓐᓇᕐᓂᖅ, ᐊᒻᒪᓗ ᐃᑲᔪᕐᓂᖃᕐᓗᓂ ᐱᕙᓪᓕᕈᑕᐅᑲᓂᓗᓂ ᓄᓇᓕᓐᓂ
ᐊᕕᒃᑐᖅᓯᒪᓂᖏᓂᓪᓗ ᑮᓇᐅᔭᓕᐅᕐᕕᐅᖃᑕᐅᕙᑐᓐᓂᕐᒧᑦ.  

ᐃᓗᐊᓂ ᒥᕐᖑᐃᓯᕐᕕᐅᑉ, ᐃᓄᐃᑦ ᑲᔪᓯᑦᑎᐊᕈᓐᓇᖅᑐᑦ ᐱᔪᓐᓇᐅᑎᒥᓂᒃ 
ᐆᒪᔪᖅᓯᐅᓂᕐᒥᒃ.

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᕿᑭᖅᑕᓂᓗ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᑦ) 
ᐊᒻᒪᓗ ᓄᓇᓖᑦ ᖃᐅᓱᐃᑦᑐᖅᒥ ᐱᓕᕆᖃᑎᒌᑉᐸᓪᓕᐊᖏᓐᓇᕐᒪᑕ ᓴᕿᑎᑦᑎᔪᒪᓂᕐᒧᑦ ᓄᑖᒥᒃ

ᑲᓇᑕᒥ ᒥᕐᖑᐃᓯᕐᕕᒃᓴᐅᓂᐊᖅᑐᓂᒃ ᑕᐅᕙᓂ ᑐᒃᑐᓯᐅᕐᕕᒃ, ᓄᓇᕗᒻᒥ. 

ᐊᑐᐃᓐᓇᐅᑎᑦᑎᕙᓪᓕᐊᔪᑦ ᑲᓇᑕᒥ ᑲᓇᑕᒥᐅᑕᓕᒫᓄᑦ 
ᑕᐃᔅᓱᒪᓂᓂᑕᒻᒪᕆᐅᔪᓂᒡᓗ ᐊᓐᓂᕐᓇᕈᑎᖃᖅᑐᓂᒃ.



ᖃᐅᔨᒪᓚᐅᖅᐲᑦ?
ᓄᓇᖓᓐᓂ ᓵᓚᒃᓴᕋᓱᐊᖅᑎᑦᑎᓚᐅᖅᓱᑎᒃ, ᐊᑎᒃᓴᖃᖁᔭᐅᓕᓚᐅᕐᒪᑦ
ᒥᕐᖑᐃᓯᕐᕕᒃᓴᖅ ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃᓴᐅᖁᔭᐅᓕᖅᓱᓂ
ᖃᐅᓱᐃᑦᑐᖅ ᐅᖃᐅᓯᖅ ᑐᑭᖃᕐᒪᑕ ᓯᕿᓐᓂᖅ ᓄᐃᔪᓐᓇᖏᓐᓂᖓᓄᑦ,
ᖃᐅᓱᐃᑦᑑᕗᖅ, ᐃᓄᒃᑎᑐᑦ ᐅᖃᐅᓯᖅᑎᒍᑦ, ᐅᖃᐅᓯᐅᓪᓗᓂ ᐊᒥᓱᓂᒃ
ᑕᕿᕐᓂᒃ ᐅᑭᐅᒃᑯᑦ ᓯᕿᓐᓂᖅ ᓄᐃᖃᑦᑕᕈᓐᓃᓲᖑᓂᖓᓄᑦ ᑕᐅᕙᓂ
ᖁᑦᑎᒃᑑᓂᕐᒥ. 

ᖃᓄᐃᓕᐅᓕᖅᐸᓪᓕ ᑕᐃᒪ?
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐱᓕᕆᖃᑎᒌᓕᖅᐳᑦ ᐱᔭᕆᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ
ᐊᖏᕈᑕᐅᔭᕆᐊᖃᕐᓂᖏᓐᓂᒃ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᒻᒪᓗ
ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᒃᓴᓂᒃ. 

ᐃᓗᓕᖏᑦ 8-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ ᒪᓕᒐᖃᕐᒪᑦ
ᐅᖃᖅᓯᒪᔪᒥᒃ ᑕᐃᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯ ᐊᖅᑖᕈ -
ᑎᒃᓴᖏᓄᓪᓗ ᐊᖏᕈᑏᑦ ᐊᔩᖃᑎᒌᒍᑕᐅᖁᔭᐅᓂᖏᓐᓂᒃ ᓯᕗᓂᐊᒍᑦ
ᐋᖀᔪᖃᕈᓐᓇᖅᓯᓚᐅᖏᓐᓂᖏᓐᓂᒃ ᖃᓄᐃᑦᑐᑐᐃᓇᕐᓂᒃ ᓄᑖᓂᒃ ᑲᓇᑕᒥ
ᒥᕐᖑᐃᓯᕐᕕᖕᓂᒃ ᓄᓇᕗᒻᒥ. ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᒃᓴᓄᑦ
ᐊᖏᕈᑏᑦ ᐱᔾᔪᑎᖃᖅᐳᑦ ᓱᓇᑐᐃᓐᓇᑦᑎᐊᓂᒃ ᐊᒃᑐᐃᓂᖃᕈᓐᓇᖅᑐᓂᒃ
ᐅᕝᕙᓗᓐᓃᑦ ᐃᑲᔫᑕᐅᒋᐊᕈᓐᓇᖅᑐᓂᒃ ᐃᓄᖕᓂᒃ, ᓲᕐᓗ ᒪᑯᓂᖓ,
ᑕᒪᒃᑯᓂᖔᑑᖏᒃᑲᓗᐊᕆᓪᓗᑎᒃ: ᐱᓕᕆᖃᑎᒋᔭᐅᓗᑎᒃ ᐊᐅᓚᑦᑎᔨ ᐅᖃᑕ -
ᐅᓂᖏᑦ ᐃᓄᐃᑦ, ᑲᔪᓯᑎᑕᐅᖏᓐᓇᕐᓂᖏᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ
ᐱᔪᓐᓇᐅᑎᑐᖃᐃᑦ, ᓄᓇᓕᕋᓛᖃᕐᕕᒋ ᔪᓐᓇᖃᑦᑕᕐᓂᖅ, ᐃᓄᐃᑦ ᐃᖃᓇᐃ -
ᔭᖅᑎᑕᐅᓂᖏᑦ ᐊᒻᒪᓗ ᑮᓇᐅᔭᓕᐅ ᕈᑕᐅᓂᕐᒧᑦ ᐃᑲᔫᑎᒋᓕᕈᓐᓇᖅᑕᖏᓐᓂᒃ. 

ᑕᐃᒪᓕ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᒃᓴᖏᓄᓪᓗ ᐊᖏᕈᑏᑦ
ᐱᔭᕆᖅᑕᐅᒃᐸᑕ ᐊᑎᓕᐅᖅᑕᐅᓗᑎᒡᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ
ᕿᑭᖅᑕᓄᒃᑯᓐᓄᑦ, ᒥᓂᔅᑕᐅᔪᖅ ᒥᕐᖑᐃᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᓱᐃᓛᒃ
ᐊᑎᓕᖁᔭᓕᐅᕋᔭᖅᐳᖅ ᑲᓇᑕᐅᑉ ᒪᓕᒐᓕᐅᕐᕕᐊᓗᐊᓐᓂ, ᓴᐳᓐᓂᐊᖅᑕ -
ᐅᖏᓐᓇᖁᓕᕐᓗᒋᑦ ᖃᐅᓱᐃᑦᑐᖅᒥ ᑲᓇᑕᒥ ᒥᕐᖑᐃᓯᕐᕖᑦ, ᒪᓕᒃᑕᐅᓗᑎᒃ
ᒪᓕᒐᐃᑦ ᑕᐃᔭᐅᔪᑦ ᑲᓇᑕᒥ ᒥᕐᖑᐃᓯᕐᕕᓕᕆᓂᕐᒧᑦ ᒪᓕᒐᐃᑦ. 



ᑐᒃᑐᓯᐅᕐᕕᒃ ᓇᔪᖅᑕᐅᕙᒃᑐᖅ
ᐅᓗᕆᐊᓇᖅᑐᒦ ᓕᕐᓂᖏᓐᓄᑦ ᖁᑦᔪᐃᑦ
ᕿᑭᖅᑕᓂ ᑐᒃᑐᓄᑦ
ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ ᓂᕈᐊᖅᑕᐅᓯᒪᒻᒪᑦ ᐱᖃᑕᐅᖁᑦᓗᒍ ᐱᖓᓐᓇᖅᐸ -
ᓯᕐᒥ ᖁᑦᑎᒃᑐᕐᒥᐅᓂ ᓄᓇᖁᑎᒋᔭᐅᔪᓂ ᐊᕕᑦᑐᖅᓯᒪᓂᕐᒧᑦ.  ᐸᕐᓇᑦᑕᐅᕙᓕᐊᔪᖅ
ᑲᓇᑕᒥ ᒥᕐᖑᐃᓯᕐᕕᖑᖁᔭᐅᓪᓗᓂ ᐃᑲᔫᑎᖃᕋᔭᖅᑐᖅ ᓴᐳᔾᔭᐅᓯᒪᒍᓐᓇᓕᖁᑦᓗᒋᑦ
ᐋᖅᑭᐅᒪᓂᖓ ᐊᒻᒪ ᐃᑦᑕᓐᓂᓴᖃᕐᓂᖓ ᐊᒻᒪᓗ ᓴᐳᔾᔭᐅᓯᒪᔪᓇᖁᓪᓗᒋᑦ
ᓄᖑᓗᐊᓕᕐᓂᑯᐃᑦ ᖁᔾᔪᑦ ᑐᑦᑐᐃᑦ ᐊᒻᒪᓗ ᐊᓯᖏᑦ ᐆᒪᔪᑦ.

“1953−ᒥ ᓯᑎᐱᕆᐅᓕᓵᖅᑎᓪᓗᒍ, ᓂᐅᔭᐅᓚᐅᖅᓯᒪᔪᒍᑦ ᑕᐅᕗᖓ ᓄᓇᒧᑦ
ᑕᐃᔭᐅᕙᓕᖅᑐᒥ ᖃᐅᓱᐃᑦᑐᖅᒥᒃ.  ᐃᒃᑮᕌᓘᓚᐅᖅᓯᒪᔪᖅ ᑖᖅᑐᐊᓘᓪᓗᓂᓗ
ᓴᓂᐊᓂ ᐊᖏᕐᕋᕆᓚᐅᖅᑕᑦᑎᓐᓂᒃ, ᕼᐊᑦᓴᓐ ᐲᒥ. ᖃᐅᔨᒪᓚᐅᖏᓯᐊᖅᑐᒍᑦ ᖃᓄᖅ
ᐃᓅᓂᐊᓕᕐᒪᖔᑕ. ᖃᐅᔨᒪᓚᐅᖏᑦᑐᒍᑦ ᓇᓃᒻᒪᖔᑕ ᐆᒪᔪᖏᑦ. ᖃᓄᑭᐊᖅ
ᐃᓅᖏᓐᓇᓚᐅᖅᐳᒍᑦ ᓯᕗᓪᓕᖅᐹᒥᒃ ᐅᑭᐅᕐᒥᒃ ᑕᐅᕙᓃᓐᓂᑦᑎᓐᓂᒃ,
ᓇᑦᓯᖅᑐᖃᑦᑕᖅᓱᑕᓗ ᓇᓄᖅᑐᖃᑦᑕᓚᐅᖅᓱᑕᓗ. ᐊᒃᓱᐊᓗᒃ ᓂᕆᔪᒪᓪᓕᖃᑦᑕᓚ -
ᐅᖅᑐᒍᑦ ᑐᒃᑐᓂᒃ. ᐊᓱᐃᓛᒃ ᒫᔾᔨᐅᓕᕐᒥᑎᓪᓗᒍ, ᑭᖑᓂᐊᒍᑦ ᐅᑭᐅᒃᑯᑦ, 
ᑕᓪᓕᒪᐃᖃᐃ ᐊᖑᑏᑦ ᐱᖁᑎᒥᓂᒃ ᑎᑭᐅᑎᔪᓐᓇᖅᓯᓚᐅᖅᓯᒪᖕᒪᑕ 
ᑐᒃᑐᓯᐅᕐᕕᒻᒧᑦ ᒥᑦᑎᒪᑕᓕᖕᒥᐅᑕᐃᑦ
ᐃᑲᔪᖅᑎᒋᓚᐅᖅᓯᒪᔭᕗᑦ 
ᖃᐅᔨᒪᔨᒋᓪᓗᒋᑦ ᐅᖃᓚᐅᖅᓯᒪᔪᑦ
ᑐᒃᑐᖃᑐᐃᓐᓇᕆ ᐊᖃᕐᓂᕋᐃᓪᓗᑎᒃ,
ᖃᓄᕐᓗ ᑕᐅᕗᖓᐅᔪᓐᓇᕐᒪᖔᑕ.
ᐊᖑᓇᓱᒃᑏᑦ ᑎᒃᑭᑐᐊᐱᐅᓚᐅᖅᓯᒪᔪᑦ
ᑕᐅᕙᓐᖓᑦ ᐱᓇᓱᐊᕈᓯᓪᓗᐊᒥᒃ ᐅᓯᓪᓗᑎᒃ
8−ᓂᒃ ᑐᒃᑐᓂᒃ! ᓱᕈᓯᐅᓚᐅᖅᓯᒪᒐᒪᓕ
ᑕᐃᔅᓱᒪᓂ, ᑭᓯᐊᓂ ᐊᐅᓚᔨᑦᑎᐊᖅᐳᖓ
ᖃᓄᖅ ᒪᒪᖅᑎᒋᓚᐅᕐᒪᖔᑦ ᐊᒻᒪᓗ
ᖃᓄᖅ ᖁᕕᐊᓱᒃᑎᒋᓚᐅᖅᓯᒪᖕᒪᖔᑕ
ᐃᓐᓇᕆᔭᐅᔪᑦ. ᑕᐃᒪᖓᓂᑦ
ᑕᐃᖃᑦᑕᓕᓚᐅᖅᑕᕗᑦ "ᑐᒃᑐᓯᐅᕐᕕᖕᒥᒃ".
ᑕᐃᒃᑯᓄᖓ ᑐᒃᑐᖃᕐᓂᖏᓐᓄᑦ
ᐃᓅᔪᓐᓇᕈᑎᒋᓐᓇᓚᐅᕋᑦᑎᒍᑦ. 
ᑕᐃᒪᓕ ᐅᕙᒎᓕᕆᕗᖅ
ᓴᐳᓐᓂᐊᖅᑎᐅᖔᕆᐊᖃᓕᕐᒥᔪᑦ. ”

ᖃᐅᓱᐃᑦᑐᖅᒥᐅᑕᖅ ᐃᓐᓇᑐᕆᔭᐅᔪᖅ,
2010−ᒥ

ᐱᒋᐊᖅᑎᑕᐅᔪᒪᔪᖅ ᑭᒡᓕᒃᓴᖏᑦ
ᖃᐅᓱᐃᑦᑐᖅᒥ ᑲᓇᑕᒥᐅᑕᓕᒫᓄᑦ
ᒥᕐᖑᐃᓯᕐᕕᒃᓴᖅ

ᖃᐅᔨᓚᐅᖅᐲᑦ?
ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᓯᕐᕕᒃ ᑎᓴᒪᒋᔭᐅᓂᐊᓕᖅᑐᖅ
ᓴᕿᖅᑎᑕᐅᓗᓂ ᕿᑭᖅᑖᓗᒻᒥ ᓄᓇᕘᒻᒥ ᐱᓕᕆᖃᑎᒋᓗᓂᒋᑦ
ᐃᑲᔪᖅᑎᒋᔭᐅᓗᑎᒃ ᐃᓄᐃᑦ. ᐃᓚᒋᓕᐅᑎᓂᐊᖅᑐᖅ ᖁᑦᑎᓂᕐᐹᖅ, 
ᓯᕐᒥᓕᒃ ᐊᒻᒪ ᐊᐅᔪᐃᑦᑐᖅ ᒥᕐᖑᐃᓯᕐᕕᖏᓐᓄᑦ. ᓯᕗᓂᑦᑎᓐᓂ
ᑕᐃᑲᓂᐅᓂᐊᖅᑐᖅ ᐃᒪᕕᒃ ᓴᐳᑎᓯᒪᔭᐅᓗᓂ ᒥᕐᖑᐃᓯᕐᕕᕈᖅᑎ -
ᑕᐅᒐᓱᒻᒥᔪᖅ ᑕᓪᓗᕈᑎᐅᑉ ᐃᒪᖓ ᓂᒡᒋᐊᓃᕐᑐᖅ ᑐᒃᑐᓯᐅᕐᕕᐆᑉ.



ᐅᓂᒃᑳᖅᑕᐅᔪᑦ ᒫᓐᓇᒧᑦ ᑎᑭᓪᓗᒋᑦ...
ᐱᓕᕆᐊᖑᐃᓐᓇᖅᑐᑦ ᓄᑖᖅ ᒥᕐᖑᐃᓯᕐᕕᒃᓴᖅ ᑐᒃᑐᓯᐅᕐᕕᒻᒥ 20−ᖑᓕᖅᑐᓂᒃ
ᐊᕐᕋᒍᓂᒃ. 

1994 – ᐱᒋᐊᖅᑎᑕᐅᔪᒪᓂᖓ ᑲᓇᑕᒥ ᒥᕐᖑᐃᓯᕐᕕᒃᓴᐅᔪᓐᓇᕐᓂᖓ
ᑐᒃᑐᓯᐅᕐᕕᒃ ᓯᕗᓪᓕᕐᒥ ᐅᖃᐅᓯᐅᖓᓚᐅᖅᓯᒪᔪᖅ ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑏᑦ
ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ. 

1995 – ᐊᒥᓱᒐᓴᐃᑦ ᒥᕐᖑᐃᓯᕕᖑᖅᑎᑕᐅᔪᓐᓇᕐᒪᖔᑕ ᖃᐅᔨᓴᖅᑕᐅᓂᖏᑦ
ᑐᒃᑐᓯᐅᕐᕕᒻᒥ ᐱᒋᐊᓚᐅᖅᓯᒪᔪᑦ 1995 ᐊᒻᒪᓗ ᐱᔭᕆᖅᑕᐅᓪᓗᑎᒃ 2001−ᒥ.
ᖃᐅᔨᓴᖅᑕᐅᒐᒥᒃ, ᖃᐅᔨᓂᐊᖅᑕᐅᓚᐅᖅᓯᒪᔪᑦ ᐅᔭᕋᓐᓂᐊᒐᒃᓴᐅᔪᓐᓇᕐᓂᖏᑦ
ᐊᒻᒪᓗ ᐆᒻᒪᖁᓯᐅᕐᕕᐅᔪᓐᓇᕐᓂᖏᑦ, ᓄᓇᒥᐅᑕᑐᖃᐃᑦ ᐃᓄᖃᕐᕕᐅ ᕙᓚ -
ᐅᖅᓯᒪᔪᑦ, ᐆᒪᔪᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. 

1996 – ᓄᓇᐃᑦ ᑐᒃᑐᓯᐅᕐᕕᒻᒥ ᓯᕗᓪᓕᖅᐹᒥᒃ ᓴᑐᖅᑕᐅᓚᐅᖅᓯᒪᔪᑦ ᑲᓇᑕᐅᑉ
ᒐᕙᒪᒃᑯᖏᓐᓄᑦ ᑲᓇᑕᒥ ᒥᕐᖑᐃᓯᕐᕕᖑᖅᑎᑕᐅᒋᐊᕈᒪᓕᕐᓂᖓᓄᑦ. 

2002 – ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᔪᒪᓕᓚᐅᖅᐳᑦ ᒥᕐᖑᐃᓯᕐᕕᒃᓴᐅᑉ
ᑭᒡᓕᒃᓴᖏᓐᓂᒃ ᐊᔩᖃᑎᒌᒎᑕᐅᖁᔨᓂᖅ ᐃᓚᒋᓗᒋᑦ ᐃᓄᐃᑦ.
ᐱᕙᓪᓕᐊᔪᓐᓇᕐᓂᖏᑦ ᒥᕐᖑᐃᓯᕐᕕᒃᓴᐅᓂᖓᓄᑦ ᑭᖑᕙᕆᐊᖅᑕᐅᓯᒪᓚᐅᖅᑐᑦ
ᐊᒥᓱᒐᓴᒻᒪᕆᖕᓄᑦ ᐊᕐᕋᒍᓄᑦ. 

2009 – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ
ᑲᓇᑕᒥ ᐱᓕᕆᒋᐊᒃᑲᓐᓂᓚᐅᖅᓯᒪᔪᑦ ᐅᐊᖕᓇᖅᐸᓯᐊᓂᒃ ᑐᒃᑐᓯᐅᕐᕕᐆᑉ ᑲᓇᑕᒥ
ᒥᕐᖑᐃᓯᕐᕕᕈᕈᓐᓇᕐᓂᖓᓂᒃ. ᕿᑭᖅᑕᓂᒃᑯᑦ ᑎᒥᖁᑎᒋᔭᐅᕗᑦ ᑎᒃᑯᐊᖅᑕᐅᓯᒪᔪᑦ
ᐊᔩᖃᑎᒌᒃᑎᐅᔭᕆᐊᖃᕐᓂᕐᒧᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈ -
ᑎᒃᓴᖏᓄᓪᓗ ᐊᖏᕈᑎᓄᑦ. 

2010 – ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᕿᑭᖅᑕᓂᒃᑯᓪᓗ ᑲᑐᔾᔨᖃᑎᒌᖏᑦ
ᐊᓱᐃᓛᒃ ᐱᒋᐊᖅᑎᑦᑎᓚᐅᖅᐳᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ
ᐃᑲᔫᓯᐊᖅᑖᕈᑎᒃᓴᖏᓄᓪᓗ ᐊᔨᖃᑎᒌᒎᑎᓂᒃ. ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ
ᐃᓄᖕᓂᒃ ᓄᓇᖠᖕᓂ ᖃᐅᔨᒪᑎᑦᑎᔨᖃᑦᑕᕆᐊᖃᖅᐳᑦ ᑲᑎᒪᖃᑎᑦᑎᖃᑦᑕᕐᓗᑎᒃ
ᖃᐅᓱᐃᑦᑐᖅᒥ, ᐊᒻᒪᓗ ᓄᓇᒧᑦ ᑕᑯᓂᐊᖅᑎᑕᐅᖃᑦᑕᕐᓂᖏᓐᓂᒃ
ᓄᓇᓕᖕᒥᐅᑕᐃᑦ ᑕᐅᕗᖓ ᑐᒃᑐᓯᐅᕐᕕᐆᑉ ᕿᑭᖅᑕᖓᓄᑦ. 

2012 – ᐊᕐᕌᒎᖕᓂᒃ ᒪᕐᕉᓂᒃ ᐊᔩᖃᑎᒌᒎᑕᐅᓚᐅᖅᓱᑎᒃ, ᐃᓄᐃᑦ
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᒃᓴᖏᓐᓄᓪᓗ ᐊᖏᕈᑎᒃᓴᐃᑦ
ᐱᔭᕇᖅᑕᐅᓯᒪᑲᓴᑦᑎᐊᓕᖅᐳᑦ. 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕ:

ᐊᐱᖁᑎᒃᓴᓯ, ᐃᓱᒪᒋᔭᓯ, ᖃᓄᐃᓕᖓᖁᔨᓂᕆᔭᓯ ᐱᒻᒪᕆᐊᓘᖕᒪᑕ.
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐊᑏᑐᖅ ᐅᕙᑎᓐᓄᑦ ᐅᖃᕐᓂᐊᖅᐳᑎᑦ ᐅᕗᖓ:

ᓴᐳᓐᓂᐊᖅᑕᐅᓯᒪᔪᑦ ᓄᓇᐃᑦ ᐋᕿᐅᒪᔭᐅᓂᖏᓐᓄᑦ ᑲᒪᔨᐅᔪᑦ
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖁᑎᖓᑦ
ᑎᑎᖃᕐᓂᐊᕐᕕᒃ 1166, ᔭᓗᓇᐃᕝ, ᓄᓇᑦᓯᐊᖅ X1A 2N8
ᐅᖄᓚᐅᑦ: 867.766.8460    ᓱᒃᑲᔪᒃᑯᑦ: 867.766.8466

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓ: npn@pc.gc.ca

www.parkscanada.gc.ca/qausuittuq

Also available in English.
Aussi disponible en français.

